

He ngohe aromatawai ā-roto Pūtaiao 2.3B v1 mō te Paerewa Paetae 91768
TĀ TE KAIAKO WHĀRANGI
Ngohe Aromatawai: Ko Tahitahia, ko Rakerakea
Paerewa Paetae Pūtaiao 91768: Te whakahāngai huatau pūtaiao ā-nuku ki tētahi āhuatanga e pā ana ki a Papatūānuku 
Aronga: Pūtaiao 2.3B v1
Whiwhinga: 4

Te Horopaki 
Hei te ngohe nei ka whakarite, ka whakaputa koe i te rautaki whai take hei akiaki, hei tautoko i te pūnaha whakarere parapara e iti rawa ai te tūkino i a Papatūānuku. 

Ka rangahau koe i te whakamahi ruapara a ngā tāngata me ngā rōpū i Aotearoa nei. Ka āta tirotiro koe ki te pānga o ngā ruapara me ētahi atu whakarerenga parapara ki a Papatūānuku, i mua rā, ā, mohoa ake nei.  

Ka kōtuitui koe i ngā kitenga, me ngā huatau pūtaiao, me te mātauranga Māori hei taunaki, hei parahau i te rautaki.

Ka aromatawaingia te rautaki whakarere parapara ki ngā taunakitanga, ki te āta whakaatu, ki te parahau hoki i ngā tikanga pūtaiao, tikanga Māori e iti rawa ai te tūkino i a Papatūānuku.

Hei Mahi
Ka rangahau i ngā mahi whakarere parapara i mua rā, ā, mohoa ake nei.

Ka tūhura i te pānga o ngā ruapara me ērā atu pūnaha whakarere parapara ki a Papatuānuku.

Ka āta tirotiro hoki ki tā te Māori mahi whakarere parapara i mua.

Ka whakahāngai i ngā huatau pūtaiao ki te mātauranga Māori hei taunaki i te rautaki. 

Tirohia ngā rauemi pēnei:

www.mfe.govt.nz/.../environmental.../waste-generation-and-disposal-new-zealand

https://greenlivingideas.com/2015/04/24/how-our-trash-affects-the-whole-planet/

https://www.nzgeo.com/stories/waste-not-want-not/

www.recycle.co.nz/problemsize.php

https://www.stuff.co.nz/environment/.../21m-of-nz-waste-turned-away-from-china

https://sciencing.com › Nature

sciencelearn.org.nz/sustainability

Ka tātaritari koe i ngā kitenga o ngā mahi rangahau.

Kōtuituihia aua kōrero kia takoto mai hei pūrongo, hei rautaki. 

Whakarārangihia ngā puna kōrero i torona rā e koe. Whakamihia hoki te hunga i whakauru atu.

Kei wareware, me whakariterite e koutou ko te kaiako te roanga o te wā e tutuki ai ngā mahi katoa.

